
‘ringan na behuy

puqging ’ringan na behuy raral mga, kahul squ qutux bganux ka wayal t’qun
na Tayal ma. nanu squ minnxal mga, qutux bganux mstnaq sa Tayal Iru kyalun
na Tayal mha “biqiy saku qutux knutan hi na papak su ha, ki’a pira byacing
iyat saku minnaniq hi na gsinuw la” mha tegalu sa bganux qu Tayal ma. swa
nya son gasa kmal ga, maki qu pinkyalan na Tayal ru bganux squ kinbkesan
raral ma.

ki’a sgalu balay na bganux qu Tayal ru kyalun nqu bganux qu Tayal mha
“nanu hbyat qu pucing su ru hit qutux knutan” son nqu bganux. tuliq qu squliq
gasa mga, si nya gapi kwara bzinah na papak nqu bganux gasa mru memaw ini
baqiy smu’ut qu ramu ka mshbing Ima, pucing nya lga, memaw m’bsilung qu
ramu na bganux gasa la. taqu bganux gasa hiya Iga, cyux mingyaq squ bsilung
gasa memaw prpus gsya qu nguhuw ru papak na bganux ma.

kinsuxan lga, t’aring mqalux kwara qu babaw kayal, taqu syaw na bsilung
uzi ga, cyux msttora qu gsya la. mngungu kwara qu Tayal ru kmal qutux qu
bnkis mha “llaqi, pkaki qu pinhogan na utux ganiy lki, taqu nyux msbah kwara
qu kayal Iru gsya na bsilung ganiy la, nway ru hala ta syaw na bsilung gasa,
una kya qu musa skayal nqu utux te ita” mha. min-ggyut mthuluy te syaw na
bsilung kwara qu squliq, si kta ka memaw balay mtquzit mstora qu gsya, ini
lawa ktwa lga, nyal si in- ggyut “bux...... bux” msbehuy qu tora na gsya qasa,
st pngpongiy qu hngyang kahul squ tora na gsya mha “Tayal ! Tayal ! swa
simu mqgnaniq iyal, bigan simu hi na papak myan ga, wal mamu si skryasi kmut
gu bzinah na papak mu, aring kira ganiy Iga, pwahun maku qu yaya na behuy,
phgun maku kwara qu qghuniq, ’bayun maku kwara qu pingmahan mamu ru

pkoyay simu balay la......

ke gasa Iga, nyal balay qu behuy ka minbahuw, memaw mstkara kwara qu
squlig mins’rux kya. taqu kmnut papak na bganux ka squliq gasa mga, wayal si
lleqiy na behuy ru cyux nya htagun sa gsahuy na bsilung la. ktan Iga, min-
ggyut mhway hazi qu behuy gasa Ima. bsyaq bsyaq lga, mswat balay qu
minbahuw na behuy la.

